
Արձանագրային


<<ԲԱՐՁՐԱԳՈՒՅՆ ԵՎ ՀԵՏԲՈՒՀԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ԵՎ <<ԿՐԹՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>>
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻՆ 
ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ
____________________________________________________________


Հավանություն տալ <<Բարձրագույն և հետբուհական մասնագիտական կրթության մասին>> Հայաստանի Հանրապետության օրենքում լրացումներ և փոփոխություններ կատարելու մասին>> և <<Կրթության մասին>> Հայաստանի Հանրապետության օրենքում լրացումներ և փոփոխություն կատարելու մասին>> Հայաստանի Հանրապետության օրենքների նախագծերին և դրանք սահմանված կարգով ներկայացնել Հայաստանի Հանրապետության Ազգային ժողով:


ՀՀ կրթության և գիտության նախարար Արմեն Աշոտյան

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
Օ Ր Ե Ն Ք Ը
  
«ԲԱՐՁՐԱԳՈՒՅՆ ԵՎ ՀԵՏԲՈՒՀԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

 
Հոդված 1. «Բարձրագույն և հետբուհական մասնագիտական կրթության մասին» Հայաստանի Հանրապետության 2004 թվականի դեկտեմբերի 14-ի ՀՕ-62-Ն օրենքի (այսուհետ` Օրենք) 3-րդ հոդվածը լրացնել հետևյալ բովանդակությամբ՝ 22-րդ կետով.

<<22) Նպատակային ուսուցում` բարձրագույն և հետբուհական մասնագիտական կրթական ծրագրերով պետության համար առաջնային և կարևորություն ներկայացնող բնագավառները, ինչպես նաև Հայաստանի Հանրապետության տարածաշրջանները, այդ թվում սահմանամերձ և բարձրլեռնային բնակավայրերը, համապատասխան որակավորմամբ մասնագետներով ապահովելու նպատակով իրականացվող ուսուցում:>>:

Հոդված 2. Օրենքի 5-րդ հոդվածի 3-րդ մասի 3-րդ պարբերությունը շարադրել հետևյալ խմբագրությամբ՝   
<<Նպատակային ուսուցմամբ ուսանող ՀՀ քաղաքացիների համար պետությունը երաշխավորում է պետական բարձրագույն  ուսումնական հաստատություններում մրցութային կարգով՝ անվճար  բարձրագույն  և հետբուհական կրթություն ստանալու իրավունք: Այս դեպքում մրցութային ընդունելությունն իրականացվում է ընդհանուր մրցույթից առանձնացված՝ համաձայն ՀՀ կառավարության որոշմամբ հաստատված կարգի: Նպատակային ուսուցմամբ ընդունված ուսանողի հետ կնքված պայմանագրում պարտադիր ամրագրվում է նաև հետևյալ պայմանը. Ուսանողը ավարտելուց հետո առնվազն 3 տարի ժամկետով, ՀՀ կառավարության սահմանած կարգով, գործուղվում է աշխատելու ուղեգրող կազմակերպության նախատեսած վայրերում: Այս պայմանը չկատարելու դեպքում շրջանավարտը ՀՀ կառավարության սահմանած կարգով և ժամկետներում պարտավոր է փոխհատուցել ուսումնառության տարիների համար Հայաստանի Հանրապետության պետական բյուջեից տրամադրված ուսանողական նպաստի ձևով ուսման վճարի լրիվ փոխհատուցման չափի և պետական կրթաթոշակի չափի հանրագումարի կրկնապատիկը:
Փոխհատուցված գումարի 70 տոկոսը բուհը վերադարձնում է Հայաստանի Հանրապետության պետական բյուջե, իսկ 30 տոկոսը տնօրինում է Հայաստանի Հանրապետության օրենսդրությամբ սահմանված կարգով:>>:

Հոդված 3. Օրենքի 6-րդ հոդվածի 4-րդ մասի առաջին և երրորդ պարբերություններում <<ինչպես նաև>> բառերից հետո լրացնել <<նպատակային ուսուցմամբ ուսանողներին, այդ թվում՝>> բառերը:

Հոդված 4. Օրենքի 14-րդ հոդվածի 3-րդ մասի 4-րդ պարբերությունը ուժը կորցրած ճանաչել:

Հոդված 5. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:




















ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
Օ Ր Ե Ն Ք Ը
  
«ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

 
Հոդված 1.  «Կրթության մասին» Հայաստանի Հանրապետության 1999 թվականի ապրիլի 14-ի ՀՕ-297 օրենքի (այսուհետ` Օրենք) 3-րդ հոդվածը լրացնել հետևյալ բովանդակությամբ՝ 27-րդ կետով.

<<27) Նպատակային ուսուցում` մասնագիտական կրթական ծրագրերով պետության համար առաջնային և կարևորություն ներկայացնող բնագավառները, ինչպես նաև Հայաստանի Հանրապետության տարածաշրջանները, այդ թվում սահմանամերձ և բարձրլեռնային բնակավայրերը, համապատասխան որակավորմամբ մասնագետներով ապահովելու նպատակով իրականացվող ուսուցում:>>:

Հոդված 2. Օրենքի 6-րդ հոդվածի 3-րդ մասի 3-րդ պարբերությունը շարադրել հետևյալ խմբագրությամբ՝
<<Նպատակային ուսուցմամբ ուսանող ՀՀ քաղաքացիների համար պետությունը երաշխավորում է պետական ուսումնական հաստատություններում մրցութային կարգով՝ անվճար նախնական (արհեստագործական), միջին, բարձրագույն և հետբուհական մասնագիտական  կրթություն ստանալու իրավունք: Այս դեպքում մրցութային ընդունելությունն իրականացվում է ընդհանուր մրցույթից առանձնացված՝ ՀՀ օրենսդրությամբ սահմանված կարգով: Նպատակային ուսուցմամբ ընդունված ուսանողի հետ կնքված պայմանագրում պարտադիր ամրագրվում է նաև հետևյալ պայմանը. Ուսանողը ավարտելուց հետո առնվազն 3 տարի ժամկետով, ՀՀ կառավարության սահմանած կարգով, գործուղվում է աշխատելու ուղեգրող կազմակերպության նախատեսած վայրերում: Այս պայմանը չկատարելու դեպքում շրջանավարտը ՀՀ կառավարության սահմանած կարգով և ժամկետներում պարտավոր է փոխհատուցել ուսումնառության տարիների  համար Հայաստանի Հանրապետության պետական բյուջեից  տրամադրված ուսանողական նպաստի ձևով ուսման վճարի լրիվ փոխհատուցման չափի և պետական կրթաթոշակի չափի հանրագումարի կրկնապատիկը:
Փոխհատուցված գումարի 70 տոկոսը բուհը վերադարձնում է Հայաստանի Հանրապետության պետական բյուջե, իսկ 30 տոկոսը տնօրինում է Հայաստանի Հանրապետության օրենսդրությամբ սահմանված կարգով:>>:

Հոդված 3. Օրենքի 28-րդ հոդվածի 6-րդ մասի առաջին պարբերությունում <<հաստատությունների,>> բառից հետո լրացնել << նպատակային ուսուցմամբ ուսանողներին, այդ թվում՝ >> բառերը:

Հոդված 4.  Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

<<«ԲԱՐՁՐԱԳՈՒՅՆ ԵՎ ՀԵՏԲՈՒՀԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ԵՎ <<«ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>>

ՀՀ օրենքների նախագծերի վերաբերյալ հիմնավորումը

	Իրավական ակտի հիմնավորումը

	1. 
	Անհրաժեշտություն

	
	 «Կրթության մասին» և «Բարձրագույն և հետբուհական մասնագիտական կրթության մասին» ՀՀ օրենքներով սահմանված չէ <<նպատակային կրթություն>> հասկացությունը:
Կարգավորված չեն նաև պայմանագրային հարաբերությունները: 

	1. 
	Ընթացիկ իրավիճակը և խնդիրները

	
	Ներկայումս նպատակային ընդունելություն է իրականացվում մանկավարժական, ագրոնոմիական, բժշկական մասնագիտությունների գծով:
Յուրաքանչյուր տարի ՀՀ կառավարության որոշմամբ նպատակային ուսուցման տեղեր են հատկացվում նաև Մեղրու տարածաշրջանին՝ 2 բժշկական և 4 մանկավարժական մասնագիտությունների գծով:
Բժշկական մասնագիտությունների գծով նպատակային ընդունելություն իրականացվում է նաև օրդինատուրայում:
Որոշակի խնդիրներ են առաջանում պայմանագրային պարտավորությունները չկատարած շրջանավարտների ուսման ծախսերի փոխահատուցման գործընթացում:
Սահմանամերձ և բարձր լեռնային բնակավայրերում հաշվառված և վերջին ութ տարում մշտապես բնակվող Հայաստանի Հանրապետության քաղաքացիներին պետական բարձրագույն ուսումնական հաստատությունների անվճար ուսուցման համակարգում տրամադրվել են առանձին ընդունելության տեղեր` ըստ մասնագիտությունների:
Սակայն հետագայում բուհերում խնդիրներ առաջացան հիշյալ ուսանողների հետ պայմանագրեր կնքելու ժամանակ, քանի որ պարզ չէր հիշյալ ուսանողների կարգավիճակը՝ արդյոք նրանք հանդիսանում են նպատակային ընդունելությամբ ընդունվածներ, թե որպես սահմանամերձ և բարձր լեռնային բնակավայրերում հաշվառված քաղաքացիներ նրանց հնարավորություն է տրվել բուհ ընդունվել իրենց համար հատկացված տեղերում: 

	1. 
	Տվյալ բնագավառում իրականացվող քաղաքականություն

	
	Յուրաքանչյուր տարի, ՀՀ գերատեսչություններից ստացված հայտերի հիման վրա ՀՀ կրթության և գիտության նախարարությունն ըստ մասնագիտությունների, ՀՀ կառավարության հաստատմանն է ներկայացնում Հայաստանի Հանրապետության պետական բարձրագույն ուսումնական հաստատությունների պետության կողմից ուսանողական նպաստների ձևով ուսման վարձի լրիվ փոխհատուցմամբ (անվճար) առկա ուսուցմամբ բակալավրի կրթական ծրագրով ընդունելության տեղերը, որտեղ ներառված են նաև նպատակային ուսուցման ընդունելության տեղերը, նաև տեղեր են հատկացվում սահմանամերձ և բարձր լեռնային բնակավայրերում հաշվառված քաղաքացիների ընդունելության համար: 

	1. 
	Կարգավորման նպատակը և բնույթը

	
	Օրենքով սահմանել <<նպատակային կրթություն>> հասկացությունը և հստակեցնել նպատակային ընդունելության հետ կապված հարցերը:

	1. 
	Նախագծի մշակման գործընթացում ներգրավված գերատեսչությունները ինստիտուտներն ու անձինք

	
	ՀՀ կրթության և գիտության նախարարություն

	1. 
	Ակնկալվող արդյունքը

	
	Ակնկալվում է, որ նախագծերի ընդունումից հետո կկարգավորվի պետական պատվերի շրջանակում բարձրագույն և հետբուհական նպատակային կրթության հետ կապված հարաբերությունները:





<<«ԲԱՐՁՐԱԳՈՒՅՆ ԵՎ ՀԵՏԲՈՒՀԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ԵՎ <<«ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>>
 ՀՀ օրենքների նախագծերի ընդունման կապակցությամբ այլ իրավական ակտերի ընդունման անհրաժեշտության մասին

	
Ներկայացվող <<«ԲԱՐՁՐԱԳՈՒՅՆ  ԵՎ ՀԵՏԲՈՒՀԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ԵՎ <<«ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀՀ օրենքների նախագծերի ընդունման առնչությամբ այլ օրենքների և իրավական ակտերի ընդունման անհրաժեշտություն չի առաջանում:





<<«ԲԱՐՁՐԱԳՈՒՅՆ ԵՎ ՀԵՏԲՈՒՀԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ԵՎ <<«ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>>
 ՀՀ օրենքների նախագծերի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման մասին

	Ներկայացվող <<«ԲԱՐՁՐԱԳՈՒՅՆ  ԵՎ ՀԵՏԲՈՒՀԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ԵՎ <<«ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀՀ օրենքների նախագծերի ընդունումը ՀՀ պետական կամ տեղական բյուջեում եկամուտների կամ ծախսերի ավելացում կամ նվազեցում չի նախատեսում:


<<«ԲԱՐՁՐԱԳՈՒՅՆ ԵՎ ՀԵՏԲՈՒՀԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ԵՎ <<«ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>>
 ՀՀ օրենքների նախագծերի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման մասին


Ներկայացվող  <<«ԲԱՐՁՐԱԳՈՒՅՆ ԵՎ ՀԵՏԲՈՒՀԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ԵՎ <<«ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>>  ՀՀ օրենքների նախագծերի ընդունումը ՀՀ պետական բյուջեում ծախսերի ավելացում չի նախատեսում:

	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ
	2015 թվական
	Հաջորդող 3 տարիները

	
	
	2016 թվական
	2017 թվական
	2018թվական

	
	Ըստ 2015 թվականի պետական բյուջեի
	Փոփոխությունը 2015 թվականի պետական բյուջեի համեմատ
	Փոփոխությունն 2016 թվականի համեմատ
	Փոփոխությունն 2017 թվականի համեմատ
	Փոփոխությունն 2018 թվականի համեմատ

	3
	4
	5
	6

	1.Եկամուտներ
	
	
	
	
	

	1.1 պետական բյուջեի եկամուտներ
	
	
	
	
	

	1.2 ՏԻՄ եկամուտներ
	
	
	
	
	

	2. Ծախսեր
	
	
	0
	0
	0

	2.1 պետական բյուջեի ծախսեր
	
	
	
	
	

	2.1.1 Բարձրագույն մասնագիտական կրթության գծով ուսանողական նպաստների տրամադրում
	
	
	
	
	

	2.1.2 Բարձրագույն մասնագիտական կրթություն ստացող ուսանողների կրթաթոշակ
	
	
	
	
	

	2.2 ՏԻՄ բյուջեի ծախսեր
	
	
	
	
	

	3. Ֆիսկալ ազդեցության գնահատական
	
	
	
	
	

	3.1 պետական բյուջե
	
	
	
	
	

	3.2 ՏԻՄ բյուջե
	
	
	
	
	




<<«ԲԱՐՁՐԱԳՈՒՅՆ ԵՎ ՀԵՏԲՈՒՀԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ԵՎ <<«ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>>
 ՀՀ օրենքների նախագծերի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ


	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
	 Առաջարկվել է հստակեցնել փոխհատուցող կազմակերպությունների կողմից փոխհատուցման ենթակա գումարների չափերն ու կարգը:
Քանի որ բյուջետային հիմնարկի կարգավիճակ ունեցող գերատեսչությունները չեն կարող հանդիսանալ վճարի փոխհատուցող (ծախսերի նախահաշվում միջոցների բացակայության պատճառով), հետևաբար անհրաժեշտություն է առաջանում հստակեցնել նաև  հիշյալ հարցը

	Առաջարկն ընդունվել է 

	Կատարվել են համապատասխան փոփոխություններ

	
	Քանի որ նպատակային ուսուցմամբ ուսանողներին պետական բյուջեից նպաստ է տրամադրվում, հետևաբար առաջարկվել է համապատասխան լրացում կատարել նաև «Բարձրագույն և հետբուհական մասնագիտական կրթության մասին» Հայաստանի Հանրապետության օրենքի 6-րդ հոդվածի 4-րդ մասում և «Կրթության մասին» Հայաստանի Հանրապետության օրենքի 28-րդ հոդվածի 6-րդ մասում
	Առաջարկն ընդունվել է
	Կատարվել են լրացումներ

	
	Առաջարկվել է «Ուսանողը ավարտելուց հետո առնվազն 3 տարի ժամկետով» բառերից հետո ավելացնել «ՀՀ կառավարության սահմանած կարգով» բառերը:
	Առաջարկն ընդունվել է
	Կատարվել է համապատասխան լրացում

	
	Առաջարկվել է «շրջանավարտը, ինչպես նաև ուղեգրող կազմակերպությունը պարտավոր են փոխհատուցել» բառերը փոխարինել «շրջանավարտը, ինչպես նաև պետական բյուջետային հիմնարկ չհանդիսացող ուղեգրող կազմակերպությունը ՀՀ կառավարության սահմանած կարգով և ժամկետներում պարտավոր են փոխհատուցել» բառերով:
	Առաջարկն ընդունվել է
	Կատարվել է համապատասխան փոփոխություն

	
	Առաջարկվել է «Փոխհատուցման և ուղեգրման կարգն ու ժամկետները սահմանում է Հայաստանի Հանրապետության կառավարությունը» բառերը հանել
	Առաջարկն ընդունվել է
	

	ՀՀ առողջապահության նախարարություն
	Առաջարկվել է առողջապահության բնագավառի մասնագիտություններով հետբուհական նպատակային ուսուցմամբ ընդունված ուսանողների համար սահմանել 3 տարի ժամկետ 
	Առաջարկն ընդունվել է
	Կատարվել են համապատասխան փոփոխություններ

	
	Առաջարկվել է փոխհատուցման ենթակա գումարի հաշվարկի հիմք վերցնել ոչ թե ՀՀ պետական բյուջեից  տրամադրվող գումարի չափը, այլ տվյալ մասնագիտությամբ վճարովի համակարգում ուսանելու համար նախատեսված վարձավճարի չափը
	Առաջարկը չի ընդունվել, քանի որ նպատակային ուսուցմամբ ուսանողների ուսուցման համար գումարը հատկացվում է  ՀՀ պետական բյուջեից  
	

	ՀՀ աշխատանքի և սոցիալական հարցերի նախարարություն
	Առաջարկվել է հստակեցնել գործուղող գերատեսչությունը կամ կազմակերպությունը, և ինչ կարգով է որոշվում գործուղման վայրը.

	Առաջարկն ընդունվել է 
	Կատարվել են համապատասխան փոփոխություններ

	
	Առաջարկվել է համապատասխան փոփոխություն կատարել նաև «Նախնական մասնագիտական (արհեստագործական) և միջին մասնագիտական կրթության մասին» ՀՀ օրենքում, քանի որ նախագծերում նախնական (արհեստագործական) և միջին մասնագիտական կրթություն վերաբերյալ դրույթները բացակայում են
	Առաջարկն ընդունվել է 
	«Նախնական մասնագիտական (արհեստագործական) և միջին մասնագիտական կրթության մասին» ՀՀ օրենքի դրույթները կհամապատասխանեցվեն «Կրթության մասին» ՀՀ օրենքի դրույթներին

	ՀՀ բնապահպանության նախարարություն
	Դիտողություններ և առաջարկություններ չունեն
	
	

	ՀՀ էկոնոմիկայի նախարարություն
	Դիտողություններ և առաջարկություններ չունեն
	
	

	ՀՀ գյուղատնտեսության նախարարություն
	Առաջարկվել է «գերատեսչությունը» բառից հետո լրացնել «տեղական ինքնակառավարման մարմինը» բառերը
	Առաջարկն ընդունվել է
	Օրենքների նախագծերում կատարվել են լրացումներ

	
	Առաջարկվել է «Փոխհատուցման» բառից հետո լրացնել «ուղեգրման» բառը.
	Առաջարկն ընդունվել է
	Օրենքների նախագծերում կատարվել են լրացումներ

	
	Առաջարկվել է հոդվածը լրացնել նոր պարբերությամբ՝ հետևյալ բովանդակությամբ՝ 
«Տնտեսավարողի կողմից գործուղման դեպքում տնտեսվարողը պարտավոր է 50 տոկոսի չափով փոխհատուցել ուսանողի  ուսման վճարը, իսկ բարձրագույն ուսումնական հաստատությունը ավարտելուց հետո առնվազն 5 տարի ժամկետով ուսանողին ապահովել աշխատանքով»:
	Առաջարկը չի ընդունվել, քանի որ նպատակային ուսուցմամբ ուսանողների ուսուցման համար գումարը ամբողջությամբ փոխհատուցվում է  ՀՀ պետական բյուջեից  
	

	ՀՀ արդարադատության նախարարություն
	«Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծ

	
	Առաջարկվել է Նախագծի 2-րդ հոդվածով առաջարկվող լրացումը կատարել  5-րդ հոդվածի 3-րդ մասի 3-րդ պարբերությունը նոր խմբագրությամբ շարադրելու միջոցով:
	Առաջարկն ընդունվել է 
	Կատարվել է համապատասխան փոփոխություն

	
	Առաջարկվել է հստակեցնել նպատակային ուսուցմամբ ուսանողները պետք է լինեն Հայաստանի Հանրապետության քաղաքացի, թե ոչ:
	Առաջարկն ընդունվել է 
	Կատարվել է համապատասխան փոփոխություն

	
	Առաջարկվել է նախագծի դրույթները համապատասխանեցնել «Իրավական ակտերի մասին» Հայաստանի Հանրապետության օրենքի 43-րդ հոդվածի 5-րդ մասի պահանջներին:
	Առաջարկն ընդունվել է 
	Կատարվել է համապատասխան փոփոխություն

	
	Առաջարկվել է նախագծի 2-րդ հոդվածում «երաշխավորում է» բառերից առաջ լրացնել «պետությունը» բառը
	Առաջարկն ընդունվել է 
	Կատարվել է համապատասխան լրացում

	
	Առաջարկվել է նախագծի 3-րդ հոդվածում «առաջին պարբերությունում» բառերը փոխարինել «առաջին և երրորդ պարբերություններում» բառերով
	Առաջարկն ընդունվել է 
	Կատարվել է համապատասխան լրացում

	
	«Կրթության մասին» Հայաստանի Հանրապետության օրենքում լրացումներ և փոփոխություն կատարելու մասին» Հայաստանի Հանրապետության օրենքի նախագծ

	
	Առաջարկվել է նախագծի 2-րդ հոդվածում «երաշխավորում է» բառերից առաջ լրացնել «պետությունը» բառը
	Առաջարկն ընդունվել է 
	Կատարվել է համապատասխան լրացում

	
	Առաջարկվել է նախագծի դրույթները համապատասխանեցնել «Իրավական ակտերի մասին» Հայաստանի Հանրապետության օրենքի 43-րդ հոդվածի 5-րդ մասի պահանջներին:
	Առաջարկն ընդունվել է 
	Կատարվել է համապատասխան փոփոխություն

	
	Առաջարկվել է հստակեցնել, թե անվճար մասնագիտական կրթություն ստանալու իրավունքը  արդյո՟ք վերաբերվում է 
նախնական (արհեստագործական), միջին և բարձրագույն մասնագիտական կրթության մասին, թե ոչ
	Առաջարկն ընդունվել է 
	Կատարվել է հստակեցում




                   
